
RESUMO DOS CAMBIOS INCORPORADOS AO TEXTO DO ACORDO
DESPOIS DAS ALEGACIONS DAS ORGANIZACIONS SINDICAIS
CCOO, CIG, CSIF, SEPGA EUGT

CAMBIOS INCORPORADOS AO TEXTO D%'éé)ﬂm#?o
Incorporacion das funciones FISP segun decreto 202/2005 3-4
Aclaraciéon novas actividades a desenvolver polos FISP 5-7
Introduccién dun novo apartado de xustificacién/funciéns do posto de 7.8

Coordinador/a de Programas de Saude Ambiental

Revision da xustificacién do complemento destino E
Maximo quendas tarde 10 bimestre (igual que IVSP) 10
Maximo gardas localizadas 6 ao ano (igual que IVSP) 10
Revisién do apartado funciéns durante a fin de semana e festivos (no 1

caso de presenza fisica)

Actualizacién CE (igual que IVSP) 12
Actualizacién custo hora fora da xornada ordinaria (igual que IVSP) 12
Revisién mobilidade persoal farmacéutico - Maximo 30 dias fora da 12

zona (reduccion da proposta inicial)

Incorporacion novo apartado formacién especifica -carnet conducir 13

CONSELLERIA DE SANIDADE 114
Edificio Administrativo de San Lazaro

15703 - Santiago de Compostela

Tel. 881542 930

WWw.sergas.es



DIRECCION XERAL
DE SAUDE PUBLICA

E XUNTA
8¢ DE GALICIA

PROPOSTA DE ACORDO ENTRE A CONSELLERIA DE SANIDADE E AS
ORGANIZACIONS SINDICAIS ...... SOBRE A MODIFICACION DA RELACION DE
POSTOS DE TRABALLO E ORDENACION E MELLORA DA PRESTACION DE
SERVIZOS FARMACEUTICOS OFICIAIS DA CLASE DE FARMACEUTICOS
INSPECTORES DE SAUDE PUBLICA (FISP)

. PREAMBULO

A Lei 4/1988, do 26 de maio, da funcion publica de Galicia, dispén a creacion dos
corpos da Administracion especial, entre os que se encadran os que corresponden
ao persoal sanitario.

A Lei 17/1989, do 23 de outubro, de creacion das escalas de persoal sanitario ao
servizo da comunidade autdnoma, establece no seu art. 2 a creacién da escala de
saude publica e Administracion sanitaria.

O Decreto 303/1990, do 31 de maio, de desenvolvemento da citada lei, integra na
da escala de saude publica e Administracién sanitaria, a clase de farmacéuticos ti-
tulares.

O Decreto 202/2005, do 7 de xullo, polo que se crea a clase de farmacéuticos ins-
pectores de saude publica, ten por obxecto, ademais da creacion da citada clase de
farmacéuticos inspectores de salde publica, fixar as bases para a reestruturacion
dos farmacéuticos titulares asi como as condiciéns que rexeran o proceso de inte-
gracion dos farmacéuticos titulares nesta clase. Establece asi mesmo o seu ambi-
to territorial de actuacién, a delimitacion de funciéns e o réxime xuridico, retribu-
tivo e de incompatibilidades. Asi mesmo neste decreto indicase que a xornada de
traballo poderd desenvolverse en horario de mafia e/ou tarde.

No que se refire as retribucidns, o devandito decreto indica que o persoal que de-
semperie estes postos de traballo percibird as mesmas retribucions que lle corres-
pondan aos funcionarios da Administracién da Comunidade Auténoma de Galicia,
sendo nese momento funcionarios grupo A1 nivel 20.

Pola sta banda a Lei 8/2008, do 10 de xullo, de satude de Galicia, confire a clase de
farmacéuticos inspectores de salde publica, a condicion de autoridade sanitaria,
aumentado desta forma a sua responsabilidade no desempefio das suas funcions.
Ata ese momento eran considerados axentes da autoridade segundo se indica no
Decreto 202/2005, do 7 de xullo.

Na actualidade e mediante a Resolucién do 16 de setembro de 2016 pola que se or-
dena a publicacion do Acordo do Consello da Xunta de Galicia do 15 de setembro
de 2016 polo que se aproba a relacidn de postos de traballo da Conselleria de
Sanidade e do Servizo Galego de Saude, o nivel de complemento de destino dos
farmacéuticos/as inspectores/as de saude publica establécese no nivel 22, tras
adecualo debido ao incremento de actividade respecto do numero de establece-
mentos que son obxecto de inspeccién, a dispofibilidade, dentro da sua xornada
de traballo asi como os seus niveis de responsabilidades.

A) CARACTERISTICAS DOS POSTOS DE TRABALLO

O persoal farmacéutico inspector de saude publica desenvolve actualmente actua-
ciéns en materia de control oficial que inclien vixilancia da saude ambiental en
Galicia, sendo a sua finalidade previr a aparicién de riscos relativos & saude am-
biental que podan pofier en perigo a saude da poboacion.

O desenvolvemento destas actuacions implica a preparacion e realizacion de ins-
peccions, auditorias, tomas de mostras e outros controis que se reflicten nas co-
rrespondentes actas de inspeccidon. Correspdndelles ademais a elaboracion de in-
formes e o arquivo de toda a documentacion xerada no cumprimento das suas
funcioéns.

En consonancia coa sua condicion de autoridade sanitaria, no caso de que sexa ne-
cesario, deben formular propostas de sancién, adoptar as medidas cautelares
temporais necesarias e proporcionadas durante a visita de control oficial, tales
como a inmobilizacién de produtos, a suspension temporal de actividades ou ou-
tras, que se estimen necesarias e proporcionadas, a fin de evitar prexuizos para a
saude en casos de urxencia inaprazable por existencia dun risco grave e inminente
para a saude.

B) FUNCIONS ACTUAIS DOS FARMACEUTICOS INSPECTORES DE SAUDE
PUBLICA

Segundo se recolle no artigo 6 do Decreto 202/2005, do 7 de xullo, as funciéns dos
FISP, no ambito das stas competencias seran:

1. Vixilancia e verificacion do cumprimento da lexislacién en materia de sanidade
ambiental.

2. Vixilancia e verificacion do cumprimento da lexislaciéon en materia de sanidade
escolar.

3. Vixilancia e verificacion do cumprimento da lexislacidn en materia de policia
sanitaria mortuoria.

4. Vixilancia e verificacion do cumprimento da lexislacion en materia de hixiene
alimentaria no dmbito competencial da Conselleria de Sanidade.

5. Informacion e educacidn sanitaria.

6. Participacion na administracion, coordinacidon e execucidon de programas de
saude xestionados pola direccidn xeral competente en materia de saude publica,
xunto co resto dos profesionais de saude publica ou doutros organismos.

7. Asesoramento e emisién de informes solicitados polas autoridades sanitarias
competentes.

8. Actuaciéns sobre determinados alimentos, bens ou servizos.

9. Cumprimentacién dos sistemas de informacion dos programas de saude
xestionados pola direccion xeral competente en materia de saude publica.

10. Xestién da informacion dentro do ambito correspondente.

11. Participacién na investigacién de abrochos epidémicos, xunto co resto de
profesionais de saude publica ou doutros organismos.

Actualmente, os FISP levan a cabo actividades de vixilancia e control oficial dos
seguintes programas de sanidade ambiental:

 Programa de vixilancia sanitaria de augas de consumo humano.
Obxectivo: diminuir o risco de morbilidade asociado ao consumo de auga.

 Programa de vixilancia sanitaria de establecementos, servizos e
produtos biocidas. Obxectivo: protexer a saide da poboaciéon minimizando
os riscos de contraer enfermidades pola fabricacion, comercializacion,
manipulacién e/ou aplicacion de biocidas na Comunidade Auténoma de
Galicia.

Programa de vixilancia sanitaria de produtos quimicos. Obxectivo:
Protexer a saude da poboacién minimizando os riscos de contraer
enfermidades pola fabricaciéon, comercializacién ou manipulaciéon dos
produtos quimicos na Comunidade Auténoma de Galicia

Programa de vixilancia sanitaria da lexionelose de Galicia. Obxectivo:
diminuir o risco de propagacion da lexionelose, minimizando a probabilidade
de exposicion da poboacion mediante a vixilancia e o control ambiental das
instalacions de risco en Galicia

Programa de vixilancia sanitaria das piscinas. Obxectivo: reducir a niveis
razoablemente posibles e aceptables o risco de contraer enfermidades para
as persoas usuarias das piscinas.

Programa de vixilancia de zonas de bafo de Galicia. Obxectivo: minimizar
os riscos de contraer enfermidades ao bafarse nas augas maritimas ou
continentais.

Programa de vixilancia sanitaria de centros de bronceado de Galicia.
Obxectivo: protexer a saude dos usuarios e minimizar os riscos de
enfermidades asociadas & exposicion das radiacions ultravioletas nos
centros de bronceado.

Programa de vixilancia sanitaria dos establecementos de tatuaxe,
micropigmentacion e piercing de Galicia. Obxectivo: minimizar os riscos
de transmisién de enfermidades que poidan estar asociadas as actividades
que se desenvolven nos establecementos que realizan practicas de TMP.

Programa de vixilancia sanitaria de sanidade mortuoria. Obxectivo:
diminuir o risco de morbilidade asociada as practicas de sanidade
mortuoria.

NOVAS ACTIVIDADES ASIGNADAS AOS SERVIZOS DE INSPECCION
FARMACEUTICA DE SAUDE PUBLICA

A recente crise sanitaria provocada pola COVID-19 recordou a importancia de dis-
pofer dunhas estruturas de saude publica ben dimensionadas e preparadas para
afrontar os retos de salde que ameazan as poboacidns. A saude publica debe es-
tar preparada ante as eventuais emerxencias que poden aparecer nun futuro.

CONSELLERIA DE SANIDADE 5/14
Edificio Administrativo de San Lazaro
15703 - Santiago de Compostela

Tel. 881

542 930

www.sergas.es



DIRECCION XERAL
DE SAUDE PUBLICA

E XUNTA
8¢ DE GALICIA

Neste contexto os problemas de saude asociados a condicionantes ambientais
son cada vez maiores, polo que debemos actuar de maneira urxente fronte aos re-
tos ambientais que inciden na saude dos cidadans. Os impactos do cambio climati-
co, da exposicion a produtos quimicos que poden comportar trastornos endocrinos
ou risco de cancer, da alteracion da calidade da auga, ameazada por contaminan-
tes emerxentes (praguicidas, micro plasticos, PFAS e alteradores endocrinos (bis-
fenoles, dioxinas, ftalatos, ...).

Co fin de acadar un mellor servizo e proteccién da satde da cidadania da Comuni-
dade Auténoma de Galicia, faise necesario abordar un proceso de mellora que per-
mita optimizar as prestacions técnicas e profesionais do persoal farmacéutico ins-
pector de saude publica en relaciéon coa xestion destes novos riscos ambientais
para a saude.

A evolucion experimentada nos ultimos anos nas actuacions de vixilancia de saude
ambiental na Comunidade Auténoma de Galicia, cun incremento notable no de-
senvolvemento de novos plans e programas, asi como a participacion en proxectos
europeos e a especializacidn tecnolédxica do persoal, fan necesaria un incremento
de tarefas tales como:

1. Dentro da funcion de vixilancia e verificacién do cumprimento da lexislacion
en materia de sanidade ambiental (artigo 6.1. do Decreto 202/2005, do 7 de
xullo):

o Actuacions dentro do novo Programa de vixilancia sanitaria de
produtos cosméticos e hixiene corporal cuxo obxectivo é o de protexer
a saude dos usuarios e minimizar os riscos de enfermidades asociadas ao
uso dos produtos cosméticos e produtos de hixiene persoal na
Comunidade Auténoma de Galicia.

o Actuacions dentro do novo Programa de vixilancia sanitaria dos
espazos termais de Galicia, cuxo obxectivo é o de protexer a saude dos
usuarios e minimizar os riscos de enfermidades asociadas ao uso dos
espazos termais.

2. Dentro da funcion de vixilancia e verificacion do cumprimento da lexislacién
en materia de hixiene alimentaria no ambito competencial da Conselleria de
Sanidade (artigo 6.4. do Decreto 202/2005, do 7 de xullo):

o Colaboracion coa inspeccion veterinaria de salide publica na
vixilancia e control do Programa 16. Menus escolares, maquinas
expendedoras e cafeterias dos centros escolares do Plan Nacional de
Control da Cadea Alimentaria dentro do obxectivo estratéxico 2.4.
Promover unha alimentacion saudable e sustentable, mediante o
impulso da calidade nutricional e o control da mesma, nos menus
escolares e nos alimentos e bebidas de maquinas expendedoras e
cafeterias.

3. Dentro da funcion de participacién na administracién, coordinacién e execu-
cion de programas de saude xestionados pola direccion xeral competente
en materia de saude publica, xunto co resto dos profesionais de saude
publica ou doutros organismos (artigo 6.6. do Decreto 202/2005, do 7 de xu-
llo):

o Colaboracion en actividades doutros departamentos da Direccion
Xeral de Saude Publica como, por exemplo, os programas da
vixilancia e control sanitario da normativa referente a prevencion
de adiccions, e dentro desta as relacionadas con determinadas acciéns a
desenvolver do Plan Inspira Saude.

D) CREACION DOS POSTOS DE COORDINADOR DE PROGRAMAS DE SAUDE
AMBIENTAL

No ambito da sanidade ambiental son necesarios postos con funcidns técnicas e
xestoras dos programas de vixilancia que dean apoio ao traballo de campo do per-
soal inspector e as labores de coordinacidn e programacion dos Servizos de Con-
trol de Riscos Ambientais das Xefaturas Territoriais e da Direccidn Xeral de Saldde
Publica.

Dado que no momento actual, non existen na RPT da Conselleria de Sanidade pra-
zas de estas caracteristicas, proponse a creacion do posto de Coordinacién de Pro-
gramas de Saude Ambiental.

O obxectivo é reforzar a xestidn e execucion dos programas de vixilancia de sani-
dade ambiental, asi como doutras actividades que se leven a cabo en sanidade am-
biental no seu ambito territorial e principalmente no relacionado con:

a) A coordinacidn técnica e organizativa da actividade inspectora en materia
de sanidade ambiental.

b) A programacién, seguimento, supervision e avaliacion das actividades de
control oficial.

c) O apoio & execucién das actividades de control oficial programadas pola
Direccidn Xeral de Saude Publica.

d) O apoio & execucion das actividades de control oficial non programadas e
sobrevidas por situacidns de risco para a saude, tales como denuncias, abro-
chos, casos illados, etc. Asi mesmo, coordinarase e apoiarase a execucion,
en caso necesario, das alertas no marco do Sistema de Informacion Rapida
de Produtos Quimicos e alertas sobre riscos relacionados cos produtos cos-
méticos.

e) A xestién do medios materiais necesario para o desenvolvemento das ac-
tividades de control oficial.

f) A coordinaciéon na implantacion da politica de calidade establecida pola
Direccion Xeral de Saude Publica para os servizos de inspeccion de saude
publica.

g) A colaboracion na xestidon e no mantemento dos sistemas de informacion
de control oficial no seu ambito (SINAC, NAYADE, SILOE, HERME, etc.).

h) A identificacién das necesidades de formacién dos farmacéuticos inspec-
tores de saude publica.

Por todo o anterior e debido as particularidades dos postos de inspeccidn, o carac-
ter de autoridade sanitaria, o aumento do ambito competencial, o establecemento
de postos de coordinacion técnica e a a posibilidade de establecer quendas de tar-
de, asi como gardas localizadas de fin de semana e festivos, xustifican a necesida-
de, en garantia da salde publica, da modificacién das condiciéns especiais de tra-
ballo (relativas as xornadas, os horarios, a mobilidade xeografica, ao complemento
de destino e ao complemento especifico), da clase de farmacéuticos/as inspecto-
res/as de saude publica polo que se realiza o seguinte:

Il. ACORDO
PRIMEIRO. Ambito de aplicacién

O presente acordo sera de aplicacion ao persoal que ocupe postos de traballo de
farmacéuticos/as inspectores/as de saude publica nos servizos periféricos ou cen-
trais da Conselleria de Sanidade reservados a escala de persoal sanitario ao servi-
zo de Comunidade Auténoma de Galicia, clase de farmacéuticos/as inspectores/as
de saude publica.

SEGUNDO. Revision do complemento de destino

As novas tarefas e responsabilidades (caracter de autoridade sanitaria, o aumento
do ambito competencial, etc), derivadas de aspectos organizativos e funcionais,
seran obxecto de valoracion retributiva e seran incluidas nas correspondentes re-
lacions de postos de traballo da Conselleria de Sanidade.

» Reclasificacion dos niveis de complemento de destino do nivel 22 ao 24 para
todos aqueles postos de farmacéuticos/as inspectores de saude publica
que desenvolvan tarefas de inspeccion. Esta modificacién afectaria a 81
postos.

* Reclasificacion dos niveis de complemento de destino do nivel 22 ao 25 para
todos aqueles postos de farmacéuticos/as inspectores/as de salde publica
que desenvolvan tarefas de Coordinador/a de Programas de Saide Ambien-
tal. Esta modificacion afectaria a 5 postos, un en cada Xefatura Territorial e
un na Direccién Xeral de Saude Publica, adscrito a Subdireccién Xeral de
Programas de Control de Riscos Ambientais para a Saude.

TERCEIRO. Horarios de traballo

3.1) Segundo o artigo 5.2 do Decreto 202/2005, do 7 de xullo, a xornada de traballo
do persoal no ambito de aplicacién deste acordo sera a establecida con caracter
xeral para o persoal funcionario da Xunta de Galicia (trinta e sete horas e trinta
minutos semanais), sen prexuizo da exixida por razéns de necesidade ou de urxen-
cia en situacions que demanden unha actuacién administrativa inmediata.

Neste mesmo artigo indicase, que a xornada de traballo poderd desenvolverse en
horario de mafa e/ou tarde.

Para os efectos do cumprimento do horario de traballo, computarase o tempo em-
pregado nos desprazamentos desde o centro de destino ata o lugar de desenvol-
vemento do traballo efectivo e viceversa.

3.2) O persoal dos servizos farmacéuticos de inspeccién de saude publica realizara
un horario entre as 7:45 e as 20:45 horas, de luns a venres, mediante o establece-
mento de quendas obrigatorias con rotacion. Establécese con caracter xeral o ho-
rario seguinte:

-Quenda de mana: de 7:45 h a 15.15 h.
-Quenda de tarde: de 13.15 h a 20:45 h.

A quenda de tarde non podera exceder de 10 tardes ao bimestre por inspector/a. A
organizacion destas quendas de tarde as realizard a xefatura de servizo corres-
pondente, ou persoa na que delegue.

3.3) Durante os fins de semana e festivos, o horario do persoal inspector quedara
determinado pola prestacion de servizos de garda localizada, e de ser necesario de
presenza fisica.

A garda localizada serd efectuada necesariamente desde as 7:45 h ata as 20:45 h
do sabado e do domingo, e, de ser o caso, do correspondente festivo, cos medios
materiais necesarios, achegados pola Conselleria de Sanidade.

As gardas localizadas non excederan de 6 ao ano por inspector/a.

3.4) Durante os festivos coincidentes no periodo de luns a venres, a prestacion de
servizos farase sequndo a modalidade de garda localizada, en horario de 7:45 h a
20:45 h da seguinte forma:

-De coincidir un unico festivo no periodo semanal, a prestacion de servizos
correra a cargo das persoas que tefian asignadas os servizos da seguinte fin
de semana.

-De coincidir mais dun festivo na mesma semana, faranse cargo dos servi-
zos no primeiro festivo o persoal FISP que tivera asignado o servizo da fin
de semana anterior e do segundo o persoal FISP que tiveran asignados os
servizos da fin de semana seguinte.

3.5) No desempefio das suas funciéns, cando as persoas traballadoras deban tras-
ladarse, a efectos do cémputo de xornada terase en conta tanto o tempo efectivo
de traballo na zona de destino como o tempo do desprazamento realizado (ida e
retorno).

3.6) Ocasionalmente e por circunstancias excepcionais, poderan ser establecidos,
pola Direccion Xeral de Saude Publica, servizos extraordinarios, co sistema de
compensacion retributiva e demais condicions que se recollen no presente acordo.

3.7) Corresponderalles aos Coordinadores/as dos Programas de Saude Ambiental
da provincia a xestidon e control do cumprimento dos horarios, quendas e servizos
de fin de semana e festivos, sen prexuizo das atribucions xenéricas que lle corres-
ponden aos/as xefes/as territoriais da Conselleria de Sanidade.

CUARTO. Funcions durante a fin de semana e festivos

4.1) Son funciéns a realizar polo persoal obxecto do presente acordo, durante as
fins de semana e festivos, cando sexa necesaria a presenza fisica e dentro do seu
ambito territorial de actuacidn:

Inspeccion, vixilancia e /ou toma de mostras no ambito da saude ambiental
de actividades non programadas que requiran un especial sequimento (aler-
tas, denuncias, catastrofes, accidentes, etc).

Investigacion, deteccion e control de factores de risco dos casos illados/
abrochos das enfermidades de orixe ambiental, tanto os que se orixinen
nese periodo como os que se iniciasen con anterioridade e requiran dun se-
guimento especial.

4.2) En caso necesario, os/as Coordinadores/as de Programas de Saude Ambiental,
ademais das funciéns anteriores deberadn coordinar e apoiar aos farmacéuticos/as
inspectores/as de saude publica.

4.3) No caso do persoal inspector, o ambito de actuacion é a zona a que estivesen
adscritos os FISP. En caso necesario, e debidamente xustificado, a xefatura provin-
cial correspondente poderia aumentar este ambito de zona ao ambito provincial
debido a carencia ou escaseza de efectivos.

QUINTO. Compensacions polo réxime especial de prestacion de servizos que
excedan a xornada ordinaria

5.1) O persoal da clase de farmacéuticos inspectores de saude publica asignados a
Conselleria de Sanidade, percibird un complemento especifico especial e equiva-
lente ao aprobado no Acordo para a ordenacion e mellora da prestacion de servi-
zos veterinarios oficiais no ambito da xunta de Galicia.

5.2) O complemento especifico (CE) destes postos debe retribuir tanto as condi-
ciéns especificas de traballo, como a dispofiibilidade para a realizacion efectiva de
actuaciéns que excedan da xornada ordinaria e a participacion en quendas de loca-
lizacion, polo que debe igualarse ao CE dos postos homologos dos servizos veteri-
narios de inspeccion de saude publica.

Farmacéutico Inspector de Saude Publica: CE de 1.022,96 €/mes (equiparable
ao CE dos IVSP comarca na actualidade).

Coordinadores/as de Programas de Saude Ambiental: O complemento espe-
cifico (CE) destes postos debe ser equiparable ao co complemento especifi-
co (CE) dos servizos veterinarios de inspeccién do Director Técnico Sanitario
de Industrias (CE de 1.244,57 €/mes na actualidade).

5.3) Realizacion de actuacions efectivas que excedan a xornada ordinaria. Estas ac-
tuaciéns seran retribuidas en relacion directa coas horas ou fraccions de hora
efectivamente empregadas, computando como o tempo necesario por cada actua-
cién efectiva o empregado polo/a funcionario/a tomando como punto de inicio e fi-
nal da actuaciéon a localizacién da zona onde estea destinado. Fixase un valor de
24,74 euros/hora establecendo un minimo de 3 horas por saida en sabados, domin-
gos e festivos.

A expresion “actuacions efectivas que excedan a xornada ordinaria” entenderase
como traballos autorizados motivadamente e realizados mais alé do establecido
con caracter xeral no punto 3.1 do presente Acordo.

SEXTO. Mobilidade do persoal farmacéutico inspector de saude publica

Co fin de acadar unha maior racionalizacién na distribucién dos recursos de perso-
al asignado a cada zona farmacéutica poderase determinar a mobilidade dos far-

macéuticos inspectores de Saude Publica dentro da sua provincia nos seguintes
supostos:

6.1) Necesidade de aumentar a dotacidn de persoal farmacéutico inspector de
Saude Publica dunha zona determinada polo incremento temporal da sua carga de
traballo.

6.2) Necesidade de aumentar a dotacidon de persoal farmacéutico inspector de
Saude Publica nos casos de investigacion e sequimento de alertas epidemioldxicas
que se produzan na zona farmacéutica.

A mobilidade dos efectivos en ningun caso sera permanente e terd unha duracién
maxima de 30 dias habiles é ano, cumprido de xeito fraccionado ou continuado.

Para os efectos do cumprimento do horario, computarase como traballo efectivo a
partir da saida da Base da zona @ que estivera asignado o persoal (e na que se
atopan os medios como o vehiculo oficial). Asi mesmo, para os efectos do despra-
zamento tomarase como punto de partida onde se atopen establecidas as zonas.

SETIMO.- Inclusién da formacion especifica “954: Permiso de conducir B (R.I.)"
na relacion de postos de traballo

Tendo en conta que o vehiculo é unha ferramenta mdis que permite a realizacién
das funcions encomendadas e ge a administracion sanitaria pon a disposicion do
persoal farmacéutico inspector de saude publica vehiculos oficiais, deberd enga-
dirse a relacidon de postos de traballo a formacion especifica do “954: Permiso de
conducir B (R.I.)".

Esta formacion especifica “954: Permiso de conducir B (R.l.)", sé sera obrigatoria
para o persoal que tome posesién dos postos a partir da sia modificacién, polo
que as persoas que actualmente os desempefian e que non o posuan, seguiran de-
senvolvendo as suas funciéns como ata o de agora, sen que esa circunstancia afec-
te & ocupacién dos mesmos.”

OITAVO.- Comision de segquimento

Créase unha comisién paritaria de seguimento do disposto neste acordo, que esta-
ra integrada por un representante de cada unha das organizacidns sindicais asi-
nantes e un igual numero de representantes da Conselleria de Sanidade e da Con-
selleria de Facenda, designados polas respectivas secretarias xerais técnicas. Esta-

ra presidida pola persoa titular la direccidn xeral da Funcién Publica ou persoa em-
pregada publica en quen delegue.

As suas funciéns son as de vixilancia, interpretacion e control do contido no pre-
sente acordo.

Constituirase no prazo de tres meses da sinatura do presente acordo e reunirase
de forma ordinaria unha vez cada ano natural.

NOVENO.- Vixencia e denuncia

O presente acordo tera vixencia dende o momento da entrada en vigor da modifi-
cacion da relacion de postos de traballo na que se incldan os postos coas carac-
teristicas descritas no punto segundo, ata o 31 de decembro de 2025.

Non obstante este acordo continuara en vigor ata a sinatura dun novo que o subs-
titia ou modifique, previa comunicacidon da denuncia cunha antelacién de dous
meses a data de remate por parte dalgunha das partes.

DISPOSICION DERROGATORIA

Quedan sen efectos tddolos pactos ou acordos anteriores que versen sobre as
mesmas materias.

